
9№2 (1554), Шанбе, 15.02.2025

Татбиќи Ќонуни Љумњурии 
Тољикистон «Дар бораи тарбияи 
ватандўстии шањрвандон», пешгирии 
амалњои номатлуби ифротгарої, 
эњтироми њамдигар, таблиѓи тарзи 
њаёти солим ва баланд бардоштани 
маърифати њуќуќии љавонон аз љумлаи 
масъалањое буданд, ки зимни њамоиши 
љумњуриявї, ки бо ибтикори раёсати 
Донишгоњ ва Маќомоти иљроияи 
њокимияти давлатии шањри Душанбе 
дар толори калони Шањраки донишљўён 
бо донишљўёни факултетњои механикаю 
математика, физика, геология, биология 
баргузор гардид, мавриди баррасї ќарор 
гирифт. Њамоиш дар мавзуи «Тарбияи 
ватандўстии шањрвандон – омили 
тањкимми пояњои давлатдории миллї» 
доир шуд.

Дар њамоиш муовини раиси 
шањри Душанбе Одилзода Д., муовини 
якуми раиси Кумитаи кор бо љавонон 
ва варзиши назди Њукумати Љумурии 
Тољикистон Рањимзода Ш., муовини 
аввали сардори раёсати тандурустии 
шањри Душанбе Собирзода А., сардори 
Раёсати кор бо љавонон ва варзиши 
шањри Душанбе Бобохонзода Р., мудири 
шуъбаи дин, танзими анъана ва љашну 
маросими МИЊД шањри Душанбе 
Ањтамзода А. ва дигар намояндагони 
њифзи њуќуќи кишвар иштирок ва 
суханронї намуданд.

Зимни њамоиш муовини аввал, 
муовини ректор оид ба таълим Раљабзода 
Ф.К. иброз дошт, ки тарбияи шахсиятњои 
донишвару ватандўст, соњибкасбу 
њунарманд вазифаи аввалиндараљаи 

мактабу маориф мебошад. Мањз ба 
њамин хотир дар сиёсати иљтимоии 
давлату њукумат рушди бонизоми соњаи 
маориф, маќому манзалати омўзгор ва 
фароњам овардани шароити мусоиду 
бењтар барои наврасону љавонон яке 
аз самтњои афзалиятнок дониста шуда, 
барои рушди ин соњаи муњим тамоми 
чорањои зарурї роњандозї шуда 
истодаанд.

Пешвои миллат, Президенти 
Љумњурии Тољикистон муњтарам 
Эмомалї Рањмон иброз доштанд, «мо 
бояд ватандўсту ватанпараст бошем 
ва њаргиз фаромўш насозем, ки эњсоси 
гарми ватандўстї ва њисси баланди 
миллї омили асоситарин ва роњи 
муњимтарини рушди давлат ва љомеа 
мебошад. Яъне њар яки мо бояд минбаъд 

низ мафњумњои «ватандўстї» ва «рушд»-
ро шиори фаъолияти њаррўзаамон ќарор 
дињем».

Зимнан таъкид гардид, ки дар 
шароити муосир масъалаи ташаккули 
тарбияи ватандўстии шањрвандон, 
хусусан љавонон ва насли наврас аз 
афзалияти сиёсати давлатї ба њисоб 
рафта, барои рушду тараќќиёти соњањои 
алоњидаи љомеа заминаи мусоид 
фароњам меорад. «Ватандўстї – маънои 
дўст доштани Ватан-Модар, муњаббати 
шахс ба Ватан, сарзамин ва халќ, 
њифз намудан аз душман ва содиќона 
хизмат кардан, пос доштан ва эњтироми 
арзишњои миллї, арљ гузоштан ба 
фарњанги миллї ва муаррифии шоистаи 
мамлакат дар арсаи байналмилалї 
мебошад», -гуфта шуд дар њамоиш.

Њамзамон, аз њар љавони ватандўсту 
хештаншинос, махсусан донишљўён 
даъват ба амал оварда шуд, ки сањм 
гузоштан дар ободиву созандагї, 
пешрафту шукуфої ва дар арсаи 
байналмилалї муаррифї намудани 
давлати азизамон -Тољикистон аз 
њар љавони худогоњ ва донишљўи 
заковатманд вобастагии калон дорад. 
Зимнан бањри таъмини тартиботи 
љамъиятї, њифзи арзишњои миллї, роњ 
надодан ба хурофоту бегонапарастї, 
баланд бардоштани њувияти миллии 
наврасон ва аз даст надодани зиракии 
сиёсї дар раванди љањонишавї зери 
сиёсати хирадмандонаи Пешвои миллат 
муттањид гарданд.

Љавњари Абдуѓаффор

ВАТАНДЎСТЇ

ТАРБИЯИ ВАТАНДЎСТЇ - ОМИЛИ МУЊИММИ 
ЊИФЗИ МАНФИАТЊОИ МИЛЛЇ

ВОХЎРИИ СУДМАНД ДАР ДОИРАИ 
ЛОИЊАИ БАЙНАЛМИЛАЛЇ

ЌАДРДОНЇ
Ёров Муродбек Ёрович - номзади илмњои 

химия, муаллими калони кафедраи усули таълими 
химияи факултети химияи ДМТ барои дастовардњои 
арзишмандаш дар соњаи техника, технология ва 
навоварї (инноватсия) аз љониби Кумитаи кор бо 
љавонон ва варзиши назди Њукумати Љумњурии 
Тољикистон бо Љоизаи Кумитаи кор бо љавонон ва 
варзиш дар самти адабиёт, рўзноманигорї, санъат, 
меъморї, барномасозї, эњёи њунарњои миллї, техника, 
технология ва навоварї (инноватсия) дар соли 2024 
сазовор дониста шуд. 

Абдурањимзода Пайрав-донишљўйи курси 
3-юми факултети њуќуќшиносии Донишгоњи миллии 
Тољикистон дар Озмуни «Васфи љавонї», ки бо 
ибтикори Кумитаи кор бо љавонон ва варзиши 
назди Њукумати Љумњурии Тољикистон доир гардид, 
сазовори љойи дуюм гардид.

Бахши идоракунї ва дарёфти лоињањо 
яке аз сохторњои калидии Донишгоњи миллии 
Тољикистон мебошад, ки он дар самти 
дарёфти грантњо ва татбиќи барномањои 
байналмилалї фаъолияти худро ба роњ 
мондааст. Бахши мазкур  таваљљуњи худро 
ба тањия намудани лоињањо, пешнињоди 
дархостњои лоињавї, љустуљў ва дарёфти 
эълони шарикони рушд оид ба маблаѓгузорї 
дар самти таълим, илм ва тадќиќот равона 
намудааст. Њамин аст, ки соли сипаригашта  
лоињаи «Бартараф кардани нигаронињои 
экологї, ниёзњои љомеа ва идоракунии 
хуб дар бахшњои маориф ва шуѓли Осиёи 
Марказї» («Bridging Environmental Concerns, 

Societal Needs, and Good Governance in Central 
Asian Education and Employment Sectors») ба 
даст овард. 

Њадафи лоињаи мазкур њалли 
мушкилоти иљтимої, экологї ва иќтисодии 
минтаќањои Осиёи Марказї мебошад. 
Њамзамон,  муттањид кардани равандњои 
тањсилотї, шуѓл ва идоракунии устувор 
барои мусоидат ба рушди устувори љомеа 
маќсади дигари лоиња мебошад.

Дар доираи ин лоиња вохўрии нахустин 
шарикон санањои 21-23-юми январи соли 
љорї дар шањри Генуяи Италия баргузор 
гардид. Дар вохўрии мазкур намояндагони 
Донишгоњи миллї - Мирзозода П.З. ва 

Њакимова М.Ф. иштирок намуданд.
Гуфта мешавад, ки зимни вохўрињо 

масъалањои кории лоиња, вазифањо, муњлати 
иљро, натиљањо ва масъалањои молиявию 
амалии лоиња, инчунин,  тањияи барномаи 
магистрии 2 сола дар кишварњои Осиёи 

Марказї мавриди баррасї ќарор гирифт.
Ёдрас мешавем, ки  лоиња дар Донишгоњ 

охири соли 2024 оѓоз ёфта, то соли 2027 идома 
меёбад.  

Т. Ињромов

ИСТОРИЯ


